
I. DISPOSICIONS XERAIS
CONSELLERIA DE MEDIO AMBIENTE, TERRITORIO E VIVENDA

DECRETO 154/2022, do 1 de setembro, polo que se crea o Consello da Calidade
do Aire de Galicia.

A Xunta de Galicia, a través da Direccion Xeral de Calidade Ambiental, Sostibilidade e
Cambio Climatico da Conselleria de Medio Ambiente, Territorio e Vivenda, é o organismo
responsable da vixilancia, control e avaliacién da calidade do aire en Galicia, co obxecto de
protexer a saude e benestar da poboacion galega. Para iso, realiza o seguimento en tempo
real das concentracions de contaminantes no aire ambiente mediante a Rede de Calidade
do Aire de Galicia.

A Organizaciéon Mundial da Saude (OMS), nun informe publicado no ano 2018, estima
que 0 91 % da poboacién do mundo vive en lugares onde non se respectan as suas Direc-
trices sobre a calidade do aire, o que provoca cada ano 4,2 millons de defunciéons prema-
turas, das cales 0 91 % acontecen en paises de ingresos baixos e medianos (rexions do
sueste asiatico e Pacifico occidental, principalmente).

A evidencia cientifica dos efectos prexudiciais da mala calidade do aire, tanto a longo
como a curto prazo, estd moi consolidada. A OMS estima que aproximadamente o 58 %
das mortes prematuras relacionadas coa contaminacién atmosférica se deberon a cardio-
patias isquémicas e accidentes cerebrovasculares, mentres que o 18 % das mortes foron
provocadas por enfermidade pulmonar obstrutiva crénica (EPOC) e infeccions respiratorias
agudas.

Asi mesmo, o 6 % das mortes prematuras relacionadas coa mala calidade do aire dé-
bense ao cancro de pulmén. Neste senso, a Axencia Internacional para a Investigacion do
Cancro (IARC), incluiu & contaminacién atmosférica na listaxe de compostos cancerixenos
(lista 1A) tras determinar que a contaminacion do aire exterior € carcindxena para o ser
humano e que o aire contaminado esta estreitamente relacionado coa crecente incidencia
do cancro, especialmente o cancro de pulmon, ainda que tamén se observou unha relacion
entre a contaminacion do aire exterior e 0 aumento do cancro de vias urinarias e vexiga
(IARC, 2013).

Este menoscabo para a saude da poboacién, e a conseguinte reducion da sua esperan-
za e calidade de vida, supuxo en 2010 que o impacto da contaminacién do aire na saude

publica en Espafia representase un custo econdmico estimado do 2,8 % do produto interior
bruto, isto &, uns 38.000 milléns de euros (OMS, 2015).

Doutra banda, unha das principais prioridades do Pacto verde europeo é reducir ao
maximo a contaminacion e, para iso a Comision Europea puxo en marcha unha folla de
ruta a través do plan de accién Cara a unha contaminacion cero do aire, a auga e o solo.
Co gran obxectivo de neutralidade climatica que marca o Pacto verde europeo para 2050,
este plan de accion prevé, entre outros obxectivos, mellorar a calidade do aire para reducir
nun 55 % as mortes prematuras e reducir nun 25 % os ecosistemas ameazados.

No noso pais, o Real decreto 102/2011, do 28 de xaneiro, relativo a mellora da calida-
de do aire, modificado polo Real decreto 678/2014, do 1 de agosto, define e establece,
conforme as directivas europeas, os obxectivos de calidade do aire para determinados
contaminantes atmosféricos con incidencia na saude das persoas e no ambiente. Tamén
establece a informacion que se lle debe subministrar ao publico cando se supere un limiar
de alerta ou de informacion dos recollidos no seu anexo |, asi como a obriga de adoptar
medidas inmediatas por parte das administracidons competentes para reverter a situacion.

A monitorizacién da calidade do aire en Galicia, no marco do dito real decreto, pon de
manifesto o cumprimento dos valores limite de contaminantes recollidos nel e nos suce-
sivos informes sobre a avaliacién da calidade do aire de Galicia emitidos cada ano. Ob-
servamos non s6 o cumprimento dos ditos valores limite, senén unha importante reducion
da concentracion de contaminantes. Polo tanto, a Xunta quere adoptar un enfoque mais
ambicioso tomando como referencia os criterios ainda mais restritivos propostos pola Or-
ganizacion Mundial da Saude, coa firme vontade de extremar a proteccién da saude publi-
ca galega.

A adaptacion do indice de calidade do aire de Galicia ao establecido pola Axencia Eu-
ropea do Medio Ambiente € un dos primeiros pasos dados na lifa de considerar a conta-
minacion atmosférica como un determinante para a saude das persoas. Este novo indice,
que xa se publica na paxina web www.meteogalicia.es/Caire, utiliza un enfoque baseado
nos riscos relativos asociados a exposicion a curto prazo a particulas de corte 2.5 (PM2.5),
ozono (O,) e didxido de nitroxeno (NO,), de acordo co establecido pola Organizacion Mun-
dial da Saude para definir as bandas do indice de calidade do aire. Ademais, incluense
recomendacions para a saude asociadas a cada estado de calidade do aire dirixidas a
poboacién en xeral e a grupos de risco e persoas sensibles.

Como resumo da evolucion da concentracion dos distintos contaminantes medidos en
aire ambiente desde 2017 ata 2021, tendo en conta os limiares de avaliacion para a pro-
teccion da saude humana, podemos destacar:

— Para o SO, temos unha situacion de mellora, ao estar toda poboacion por debaixo do
limiar inferior de avaliacion, agas a poboacién da zona Oural, que se atopa entre os limia-
res superior e inferior de avaliacion.

— Para o NO, observamos que se mantén a mellora xa producida en 2020, ao se encon-
trar 0 87 % da poboacién galega exposta a concentraciéns por debaixo do limiar inferior de
avaliacion, o nivel mais baixo.

— En 2021 a situaciéon de mellora incrementouse diminuindo a poboacion exposta entre
os limiares superior e inferior de avaliacioén: 7.

— Para PM, , observamos que todos os anos son semellantes. En 2021 o 72 % da po-
boacion galega esta por debaixo do limiar inferior de avaliacion.

—Para o O3 observamos unha mellora en 2021, coa poboacién de todas as zonas si-
tuadas no nivel mais baixo de avaliacion, agas a area metropolitana da vigo e zona norte.

— Para o CO toda a poboacién galega esta todos os anos por debaixo do limiar inferior
de avaliacion.

Compre, por outra banda, ter en conta que o Convenio Aarhus sobre acceso a informa-
cion, participacion publica na toma de decisidns e acceso a xustiza en materia de ambiente,
asi como a normativa comunitaria derivada deste, supofien o concepto da Administracion
publica aberta e transparente. A cidadania goza asi do dereito a acceder a informacién am-
biental que as autoridades posuen. Os compromisos internacionais e comunitarios obrigan
a difusion de ampla informaciéon ambiental, como por exemplo informacion sobre a lexis-
lacion, o estado do ambiente, proxectos, plans e programas ou sobre decisiéns que se
adopten que poidan afectar o ambiente.

Por todo iso é necesario realizar esforzos na procura da consecucion dunha calidade
do aire 6ptima en Galicia, mellora que tera un efecto positivo na saude dos galegos € na
calidade dos nosos ecosistemas.

Para acadar este obxectivo, € imprescindible fomentar o intercambio de informacion e
de ideas, o que facilitara a comprension por parte da cidadania dos efectos da contamina-

cion atmosférica na saude das persoas e na degradacion dos ecosistemas, asi como das
formas de mellorala.

Abrir espazos tanto reais como virtuais para que quen asi o desexe exprese as suas
ideas e creatividade e colabore en iniciativas ambiciosas, tanto de xeito individual como
colectivo, sera beneficioso para o proposito exposto e servira tamén para animar os par-
ticipantes a que se comprometan con accion especificas e individuais que melloraran a
calidade do aire da sua contorna.

Destas ideas xorde a necesidade de crear o Consello da Calidade do Aire de Galicia
como plataforma de intercambio de informacion e de comunicacion en que estaran integra-
das todas as partes implicadas na mellora da calidade do aire (administraciéns, empresas,
sector académico e cidadania, a través dos colectivos que a representen).

Na sua virtude, por proposta da conselleira de Medio Ambiente, Territorio e Vivenda e
tras a deliberacion do Consello da Xunta de Galicia, na sta reunién do dia un de setembro
de dous mil vinte e dous,

DISPONO:
Artigo 1. Obxecto

Este decreto ten por obxecto crear o Consello da Calidade do Aire de Galicia, asi como
a regulacion da sua composicion, das suas funcions e réxime de funcionamento.

Artigo 2. Natureza e adscricion

1. O Consello da Calidade do Aire de Galicia adscribese a conselleria con competencias
en materia de ambiente.

2. O Consello da Calidade do Aire de Galicia é un espazo transversal de dialogo para
promover a participacion activa e responsable da sociedade galega na prevencién e control
da calidade do aire, que facilite a plena aplicacién das politicas de reduccién da contamina-
cion atmosférica para conseguir unha mellora na calidade do aire e, polo tanto, da saude
das persoas e na do ecosistema. Ten como finalidade e obxectivo traballar na mellora da
calidade do aire de Galicia, no ambito da actuacién dos obxectivos definidos polo Real
decreto 102/2011, do 28 de xaneiro, relativo &4 mellora da calidade do aire, ou norma que
o substitua.

Artigo 3. Réxime xuridico

O Consello da Calidade do Aire de Galicia institiese como 6rgano colexiado de aseso-
ramento da Xunta de Galicia, sen personalidade xuridica propia, e rexerase polo disposto
para os organos colexiados na Lei 16/2010, do 17 de decembro, de organizacién e funcio-
namento da Administracion xeral e do sector publico autonédmico de Galicia, e polo disposto
neste decreto, sen prexuizo de poder establecer un regulamento interno de funcionamento

que o desenvolva.
Artigo 4. Funcions

1. Son funciéns do Consello da Calidade do Aire de Galicia, como 6rgano de aseso-
ramento a conselleria con competencia en ambiente na mellora da calidade do aire de

Galicia:

a) Proponer medidas para fomentar o intercambio de informacién de interese para a
Comunidade Autdonoma de Galicia relevante para o avance cara a unha calidade do aire
que minimice o impacto da contaminacion atmosférica na saude das persoas e na calidade
dos nosos ecosistemas, tanto entre os distintos departamentos da Comunidade Auténoma

como entre a Comunidade Auténoma e a Administracion local.

b) Colaborar na analise da situacién da calidade do aire en Galicia e a da sua implica-

cién na saude das persoas e na calidade dos ecosistemas.

c) Colaborar na analise das actuacions nos casos de episodios de contaminacion

atmosférica para retornar a calidade do aire a niveis axeitados o mais pronto posible.

d) Propofier medidas para fomentar a investigaciéon e o estudo en materia de calidade

do aire e a sua relacion coa saude e a conservacion dos ecosistemas.

e) Emitir informe sobre as propostas lexislativas da Xunta de Galicia en materia de ca-

lidade do aire.

2. Os datos que se recompilen no desempefio destas funciéns recolleranse desagrega-

dos por sexo, sempre que sexa posible.

Artigo 5. Composicion

1. O Consello da Calidade do Aire de Galicia, estara formado por representantes da
Administracion autondmica, da administracion local, do sector académico e da sociedade
civil/organizaciéns sociais.

2. A composicién do Consello sera a seguinte:

a) Presidencia: correspondelle a Presidencia do Consello a persoa titular da conselleria
que tefa atribuidas as competencias en materia de ambiente.

b) Vicepresidencia Primeira: correspéndelle a Vicepresidencia Primeira do Consello a
persoa titular da direccidn xeral que tefia atribuidas competencias en materia de saude
publica.

c¢) Vicepresidencia Segunda: correspéndelle a Vicepresidencia Segunda do Consello a
persoa titular da direccion xeral que tefia atribuidas competencias en materia de Adminis-
tracion local.

d) Vogais: seran vogais do Consello da Calidade do Aire:

1°. As persoas con rango de secretario/a xeral, director/a xeral ou equivalente, desig-
nadas polas persoas titulares das consellerias competentes nas materias que se indican a
continuacion, ou pola Secretaria Xeral da Presidencia cando as referidas materias sexan
competencia dos érganos superiores e de direccion no ambito da Presidencia, e poderanse
nomear as persoa que as substituan.

i. Calidade ambiental.

ii. Patrimonio natural.

iii. Medio rural.

iv. Mobilidade.

v. Xestion de emerxencias.
vi. Industria.

vii. Ordenacioén do territorio e urbanismo.

2°. Unha persoa representante dos concellos galegos de mais de 50.000 habitantes.
3°. Unha persoa representante dos concellos galegos de menos de 50.000 habitantes.

4°. Tres persoas representantes das universidades galegas, un/unha vogal por cada
universidade, expertas en materia de calidade do aire.

5°. Duas persoas representantes de organizacioéns de caracter ambiental, selecciona-
das entre as entidades inscritas no rexistro regulado polo Decreto 226/2007, do 22 de no-
vembro, polo que se crea o Rexistro de Entidades de Caracter Ambiental da Comunidade
Auténoma de Galicia, mediante o procedemento que se habilite.

6°. Unha persoa representante da Confederacion de Empresarios de Galicia.

As persoas que representen a Administracion local, asi como as suas suplentes, seran
designadas pola asociacion de municipios e provincias mais representativa e con maior
implantacién no territorio da Comunidade Auténoma.

3. A persoa titular da Secretaria sera a que ocupe a subdireccién xeral que tena atribui-
das as competencias ou funcions en materia de calidade do aire, que actuara con voz pero
sen voto.

4. En caso de ausencia ou enfermidade e, en xeral, cando concorra algunha causa
xustificada, os/as vogais seran substituidos/as polas persoas suplentes designadas polas
persoas titulares, que deberan ter categoria de subdirector/a, nos casos de vogais da Ad-
ministracién autonémica. A persoa titular da Secretaria podera ser substituida pola persoa
suplente que se designe, mediante acordo do propio Pleno, que debera ter categoria de
subdirector/a ou xefe/a de servizo.

5. No caso de que o Consello tefia previsto tratar asuntos estreitamente relacionados
con concellos concretos ou sectores concretos, directa ou indirectamente afectados, estes
seran chamados a acudir a través dos seus representantes a sesion plenaria do Consello
con voz, co obxecto de seren oidos polo Consello, para mellorar a valoracién do tema e a
adopcién de acordos.

6. Na composicion do Consello procurarase acadar unha presenza equilibrada de mu-
lleres e homes.

Artigo 6. Presidencia
Son funciéns da Presidencia do Consello:
a) Desempenar a representacion do Consello.

b) Acordar a convocatoria das sesions ordinarias e extraordinarias do Consello, presidi-
las, levantalas e moderar o desenvolvemento dos debates.

c) Establecer a orde do dia das sesiéns tendo en conta, de ser o caso, as peticions dos

demais membros, formuladas coa suficiente antelacion.
d) Dirimir co seu voto os empates para os efectos de adoptar acordos.
e) Dar o visto e prace as actas e certificacions dos acordos do Consello.
f) Exercer cantas funcidéns sexan inherentes a Presidencia do érgano colexiado.

g) Designar, entre as propostas recibidas, as persoas representantes de organizacions
de caracter ambiental.

Artigo 7.  Vicepresidencia Primeira
Correspodndelle a persoa que desempefie a Vicepresidencia Primeira:

a) Substituir a persoa que desempena a Presidencia na totalidade das suas atribucions,
nos casos de vacante, enfermidade, ausencia ou outra causa legal.

b) Exercer as funcidns intrinsecas a sua condicion de membro do Consello, con dereito

a voto.
c¢) Cantas outras funcions expresamente lle sexan delegadas pola Presidencia.
d) Asistir & Presidencia nas correspondentes sesions do Consello.
Artigo 8. Vicepresidencia Segunda
Correspodndelle a persoa que desempefie a Vicepresidencia Segunda:

a) Substituir a persoa que desempefa a Vicepresidencia Primeira na totalidade das

suas atribucions, nos casos de vacante, enfermidade, ausencia ou outra causa legal.

b) Exercer as funcions intrinsecas a sua condicion de membro do Consello, con dereito
a voto.

c) Cantas outras funcions expresamente lle sexan delegadas pola Presidencia.
d) Asistir a Presidencia nas correspondentes sesions do Consello.

Artigo 9. Vogais

Correspodndelles as persoas que desempefen as vogalias:

a) Asistir s reunidns e participar nos debates, expofiendo a sua opinion e formulando
as propostas que consideren pertinentes.

b) Exercer o seu dereito ao voto e formular o seu voto particular, asi como expresar o
sentido do seu voto e os motivos que o xustifican.

c) Propofierlle & Presidencia, a través da Secretaria do Consello, a inclusién de puntos
na orde do dia das sesions ordinarias.

d) Solicitarlle & Presidencia, a través da Secretaria do Consello, a convocatoria dunha
reunion extraordinaria con motivacion da dita solicitude.

e) Solicitar e obter a informacion necesaria para cumprir debidamente as funcions asig-
nadas ao Consello. Para os efectos anteriores deberan formular, por escrito, a peticion
correspondente dirixida a Secretaria do Consello.

f) Formular suxestions, rogos e preguntas.

g) Cantas outras funciéns sexan inherentes a sua condicion de vogais.
Artigo 10. Secretaria

Son funcidns da persoa titular da Secretaria do Consello:

a) Asistir as reunions con voz e sen voto.

b) Efectuar a convocatoria das sesions do Consello por orde da persoa que desempeiie
a Presidencia, asi como as citacions aos membros desta.

c¢) Recibir os actos de comunicacion dos membros co 6rgano e, polo tanto, as notifica-
cions, peticidons de datos, rectificacions ou calquera outra clase de escritos dos cales deba
ter cofiecemento.

d) Preparar o despacho dos asuntos, levantar a acta das sesiéns do Pleno e disponer o
necesario para a posta a disposicion do publico na internet.

e) Expedir certificacions das consultas, ditames e acordos aprobados.
f) Aquelas que sexan inherentes & Secretaria do Consello.

Artigo 1. Funcionamento

1. O Consello da Calidade do Aire de Galicia funcionara en pleno.

2. Para a valida constitucién do Consello da Calidade do Aire de Galicia, para os efec-
tos da realizacion de sesions e toma de acordos, requirirase a presenza da persoa que
desempene a Presidencia e da persoa que desempefe a Secretaria ou das persoas que
as substituan, e da metade, polo menos, dos seus membros, en primeira convocatoria, e
dunha terceira parte dos seus membros en segunda convocatoria.

3. O Consello podera constituir grupos técnicos de traballo por sectores ou por temas,
que poderan ser permanentes ou especificos e estaran formados polos membros que o
Consello designe para o efecto.

4. As reuniéns do Consello poderan ser telematicas.

5. Para os efectos de dotar de axilidade as actuaciéns ante episodios de contaminacion
atmosférica, podera constituirse unha comision permanente.

Artigo 12.  Pleno

1. Ao Pleno do Consello da Calidade do Aire, corresponderanlle as funciéns propias do
Consello establecidas no artigo 4.

2. O Consello reunirase en pleno unha vez ao ano con caracter ordinario e con caracter
extraordinario cantas veces sexa convocado pola sua Presidencia, por iniciativa propia ou
por proposta polo menos da metade dos seus vogais.

3. Ademais dos membros do Consello, poderan asistir as sesiéns do Pleno, por proposta
dos membros do Consello e logo do acordo de convite da persoa que desemperie a Presi-
dencia, con voz pero sen voto, outras persoas de recofiecida competencia profesional que,
polos seus cofiecementos técnicos e cientificos, presten o asesoramento necesario nos
asuntos que vaian tratarse.

4. Os acordos adoptaranse por maioria simple de votos emitidos polas persoas presen-
tes. A persoa que desempefie a Presidencia, en caso de empate, tera voto de calidade.

5. As convocatorias ordinarias do Pleno realizaranse, polo menos, con dez dias de an-
telacion. Coa convocatoria achegarase a orde do dia dos temas que se van tratar e a do-
cumentaciéon necesaria.

6. Non podera ser obxecto de deliberacion ou acordo no Pleno ningun asunto que non
figure incluido na orde do dia, salvo que estean presentes todos os membros e sexa decla-
rada a urxencia do asunto polo voto favorable da maioria.

Artigo 13. Duracioén da membresia

A membresia do consello tera unha duracion de dous anos, salvo renuncia, excepto
no caso das persoas integrantes do Consello pertencentes a4 Administracién autondmica,
que manteran a condicién de persoa integrante por razén do cargo con base no cal fo-
ron designadas, sen prexuizo da facultade de revogacién da designacién, que podera ser
efectuada en calquera momento pola persoa titular da conselleria que as nomeou, e no
caso das persoas representantes das organizacions de caracter ambiental, que perderan a
condicion de integrante por substitucidon ou revogacion efectuada polas organizaciéns que
as representan.

Artigo 14. Retribucions

As persoas integrantes do Consello non percibiran retribuciéns econdémicas por esta
causa e tampouco as que asistan as suas sesions na sua condicién de persoal convidado
en virtude do disposto no artigo 11.

Disposicion adicional primeira. Gastos de funcionamento

As actuacions do Consello da Calidade do Aire non xeraran incremento das consigna-
cions orzamentarias da Conselleria de Medio Ambiente, Territorio e Vivenda.

Disposicion adicional segunda. Constituciéon do Consello

No prazo maximo de tres meses desde a entrada en vigor deste decreto constituirase

o Consello da Calidade do Aire, conforme a composicidon que neste decreto se determina.

Disposicion transitoria primeira. Seleccion de representantes das organizaciéns de

caracter ambiental

Mentres non se habilite o procedemento para a cobertura das vogalias representantes
de entidades de caracter ambiental, segundo prevé o artigo 5, numero 2, letra d), ordinal 5°,
a sua designacion farase mediante sorteo entre as entidades inscritas no rexistro regulado
polo Decreto 226/2007, do 22 de novembro, polo que se crea o Rexistro de Entidades de
Caracter Ambiental da Comunidade Autonoma de Galicia, e darase preferencia as entida-

des cuxa actividade tena relacion coa calidade do aire.
Disposicion derrogatoria unica. Derogacion normativa

Quedan derrogadas cantas disposicions de igual ou inferior rango se opofan ao esta-

blecido neste decreto.

Disposicion derradeira primeira. Modificacion do Decreto 42/2019, do 28 de marzo,
polo que se establece a estrutura organica da Conselleria de Medio Ambiente, Territorio

e Vivenda

Engadese o paragrafo p) ao numero 2 do artigo 3 do Decreto 42/2019, do 28 de marzo,
polo que se establece a estrutura organica da Conselleria de Medio Ambiente, Territorio e

Vivenda, coa seguinte redaccion:

«p) O Consello da Calidade do Aire de Galicia, regulado polo Decreto 154/2022, do 1

de setembro».
Disposicion derradeira segunda. Habilitacion normativa

Facultase a persoa titular da Conselleria de Medio Ambiente, Territorio e Vivenda para
ditar cantas disposicions sexan necesarias para a execucion e desenvolvemento do pre-

sente decreto.

Disposicion derradeira terceira. Entrada en vigor
Este decreto entrara en vigor aos 20 dias da sua publicacion no Diario Oficial de Galicia.

Santiago de Compostela, un de setembro de dous mil vinte e dous

Alfonso Rueda Valenzuela
Presidente

Angeles Vazquez Mejuto
Conselleira de Medio Ambiente, Territorio e Vivenda

